Տեղեկանք
 «Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նա​խագծի հիմնավորման վերաբերյալ
1. «Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու անհրաժեշտությունը (նպատակը)
«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նախագծի ըն​դուն​ման հիմք է հանդիսանում Հայաստանի Հան​րա​պետու​թյան Նախագահի 2017թ. դեկտեմ-բերի 30-ի «Հայաստանի Հանրապետության ռազմարդյունաբերական համա-լիրի զարգացման պետական ծրագիրը և 2018-2020 թվականներին իրակա-նացվող միջոցառումների ցանկը հաստատելու մասին» NՆՀ-1020–ՆԳ հրամա-նագրով հաստատված 2-րդ հավելվածի 3-րդ կետի պա​հանջները:
«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպության ստեղծումը կնպաստի Հա​յաս​տանի Հանրապետու​թյան ռազմարդյունաբե​րության տեխնոլոգիական զարգաց-մանը, գիտական և տնտե​սական ներուժի լիարժեք օգտա​գործ​մանը ռազմարդյունաբերության ոլորտում:
2. Կարգավորման հարաբերությունների ներկա վիճակը 
Հայաստանի Հանրապետությունն ելնելով առկա ռազմաքաղաքական իրա​վիճակից ստիպված է.

 1) ստեղծել սեփական զինված ուժերի կա​րիք​ները բա​վարարող ժամա-նակակից ռազմական արդյունաբերություն, 
2) ռազմարդյունաբերության ոլորտում մշակել և իրականացնել հա​վակ​նոտ և հեռանկարային ծրագրեր: 
3. Ակնկալվող լուծումները

Հայաստանի Հանրապետության կառավարության որոշմամբ «Ռազ​մա-տեխնիկական գիտահետազոտական ինստիտուտ» պետական ոչ առևտրային կազմակերպության ստեղծումը կնպաստի բարձր տեխնոլոգիական սպառա-զինության ար​տադրությունում մասնագիտանալուն և գլոբալ շուկայում գիտա-տար սպառազինության ընտրված ոլորտներում մրցու​նակ ու ճանաչված ար​տա​դրող դառնալուն:
4. Իրավական ակտի ընդունման դեպքում ակնկալվող արդյունքը


Հայաստանի Հանրապետության կառավարության որոշման նախա​գծի ըն​դու​​նմամբ կկարգավորվեն հարաբերությունները լիազոր մարմնի և ռազ-մարդյունաբերական պատվերներ կատարող կազմակերպությունների միջև` գիտատեխնիկական մշակումների խնդիրների իրա​կանացման հարցերում, ինչպես նաև պե​տության տնտեսական ու ֆինանսական հնարավորություն-ների շրջանակ​ներում կընդլայնվի ներհանրապետական արտա​դրու​թյան տե-սականին, Հայաստանի Հանրապետության զինված ուժերը կապահովվեն ժամանակակից սպա​ռա​զինությամբ և ռազմական տեխնիկայով, կստեղծվեն նախադրյալներ հայրենական արտադրության սպառազինության որոշ տե-սակներով արտաքին շուկա դուրս գալու համար:  
5. Նախագծի մշակմանը ներգրավված ինստիտուտները, անձինք և աղբյուրները որոնցից օգտվել են

«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության պաշտպանության նա​խա​րա​րու​թյան կողմից:
Տեղեկանք

«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նա​խագիծն ընդունելուց հետո իրավական այլ ակտերում փոփոխություններ կատարելու մասին
«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նախագծն ընդունելու դեպքում այլ իրավական ակտերում փոփոխություններ չեն նախատեսվում:  
Տեղեկանք

«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նա​խագիծն ընդունելուց հետո լրացուցիչ ֆինանսական միջոցների և պետական բյուջեի եկա​մուտ​ներում ու ծախսերում  փոփոխություններ կատարելու մասին

«Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» Հայաստանի Հանրապետության կառավարության որոշման նախագծն ընդունելուց հետո «Ռազ​մատեխնիկական գիտահետազոտական ինստիտուտ» պետական ոչ առևտրային կազմակերպությունը կստեղծվի Հայաստանի Հանրապետության պաշտպանության նախարարությանը հատկացված միջոցների հաշվին: 
ՏԵՂԵԿԱՆՔ
Հայաստանի  Հանրապետության կառավարության 
«Ռազմատեխնիկական գիտահետազոտական ինստիտուտ» 
պետական ոչ առևտրային կազմակերպություն ստեղծելու մասին» որոշման նախագծի  վերաբերյալ շահագրգիռ պետական 
մարմինների դիտողությունների և առաջարկությունների  մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ կառավարությանն առընթեր անշարժ գույքի կադաստրի պետական կոմիտե` ելք N ՄՍ/1494-18  առ 15.03.2018թ.

	Դիտողություններ և առաջարկություններ չունի:
	Ընդունվել է ի գիտություն:

	ՀՀ արդարադատության նախարարության աշխատակազմի իրավաբանական անձանց պետական ռեգիստրի գործակալություն` ելք N 13/4267-18 առ 13.03.2018թ.

	Դիտողություններ և առաջարկություններ չունի:
	Ընդունվել է ի գիտություն:

	ՀՀ ֆինանսների նախարարություն` ելք N 01/8-5/4657-18  առ 15.03.2018թ.

	  «Ռազմատեխնիկական գիտահետազոտական ինստիտուտ» պետական ոչ առևտրային կազմակերպություն ստեղծելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ առարկություններ չունի` նկատի ունենալով, որ Նախագծին կից ներկայացված տեղեկանքի համաձայն` վերոնշված պետական ոչ առևտրային կազմակերպությունը կստեղծվի Նախարարությանը հատկացված միջոցների հաշվին:

  Միաժամանակ, Նախագծի 3-րդ կետով նախատեսվում է որոշման ուժի մեջ մտնելուց հետո երկշաբաթյա ժամկետում հաստատել «Ռազմատեխնիկական գիտահետազոտական ինստիտուտ» պետական ոչ առևտրային կազմակերպության կանոնադրությունը, կառուցվածքը, թվաքանակը, հանձնվող (ամրացվող) գույքը, այդ թվում` զենքի և ռազմամթերքի կազմը, դրա օգտագործման կարգը: Այդ կապակցությամբ հայտնում ենք, որ  «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 3-րդ մասի 2-րդ պարբերության համաձայն` պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները, ինչպես նաև օրենքին չհակասող այլ դրույթներ:
   Ելնելով վերոգրյալից` առաջարկում ենք Նախագծի 3-րդ կետը համապատասխանաբար խմբագրել:
	Ընդունվել է ի գիտություն:
Քանի որ այժմ հնարավոր չի որոշել «Ռազմատեխնիկական գիտահետազո-տական ինստիտուտ» պետական ոչ առևտրային կազմակերպությանը սե-փականության իրավունքով հանձնվող և (կամ) ամրացվող գույքի կազմն ու արժեքը, ուստի դա կկատարվի այլ իրավական ակտով:

	ՀՀ արդարադատության նախարարություն` ելք N 01/14/52838-18 առ 06.04.2018թ.

	1.Նախագծի նախաբանում հղում արված Հայաստանի Հանրապետության Նախագահի կարգադրության անվանումն անհրաժեշտ է ճիշտ նշել, մասնավորապես` նշել ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի հերթական համարը, բնույթը և տեսակը` նկատի ունենալով «Նորմատիվ իրավական ակտերի մասին» ՀՀ օրենքի 18-րդ հոդվածի պահանջները:

2. Նախագծի նախաբանում «քաղաքականության» բառից հետո անհրաժեշտ է լրացնել «ռազմավարության» բառը` նկատի ունենալով Հայաստանի Հանրապետության Նախագահի 2017 թվականի հունվարի 31-ի ՆԿ-15-Ն կարգադրության դրույթները:
	Ընդունվել և նախագծում կատարվել է հա​մա​պատասխան փոփոխություն:


